BANDO

Dia das Letras Galegas

Cada ano, cada 17 de maio, celebramos o Dia das Letras Galegas, nesta ocasion
dedicado a lembrar e divulgar a vida e obra de Anton Avilés de Taramancos, escritor e
poeta.

Unha data que se converte cada ano na confluencia dun esforzo de reflexién e
reforzamento da nosa memoria histérica como pobo a través da nosa lingua, sinal de
identidade que nos é mais propio e singular, coa lembranza da obra daqueles que
construiron coa sua obra literaria, coa fermosa ferramenta da palabra, a cultura galega.

Desde a capital de Galicia reiteramos 0 noso firme compromiso co noso pais, coa nosa
cultura e coa nosa lingua desenvolvendo e apoiando cantas actuaciéns contriblan &
recuperacion e enriquecemento do galego. Compromiso que convidamos a asumir e
aplicar en todas as facetas das nosas vidas cotias a todos os compostelans. Nesta tarefa
colectiva radica o futuro do noso pobo, un reto que non podemos esquivar.

